
GOUVÈNÈ CUOMO ANONSE $7 MILYON POU AMELYORASYON ENFRASTRIKTI 

AYEWOPÓ  

 
Gouvènè Andrew M. Cuomo jodia te anonse $7 milyon an finansman ki disponib pou 
pwojè amelyorasyon ayewopò yo nan Eta New York. Sibvansyon sa yo, ki soti nan 
Pwogram Sibvansyon Kapital Avyasyon Gouvènè a, prale nan bi pou sipòte enfrastrikti 
ayewopò ak pwojè devlopman ekonomik nan eta.  
 
“Pou anpil moun, ayewopò nou yo se pòt dantre nan New York ak yon pati enpòtan nan 
kwasans ekonomik ak kreyasyon travay,” Gouvènè Cuomo te deklare. “Finansman sa 
ap ede asire ke ayewopò nou yo rete pi aksesib ak pratik pou vwayajè yo epi rete motè 
ekonomik pou ane kap vini yo.” 
 
Finansman an ap disponib grasa yon pwosesis konpetitif ki vize pou amelyore sekirite 
ansanm avèk sante ekonomik ak operasyonèl ayewopò ak avyasyon jeneral ak 
komèsyal Eta.  Envestisman sa a ap egalman ogmante fon federal adisyonèl, eta ak 
lokal e yap itilize l pou pwojè kap amelyore tèminal ak anga, adrese kondisyon sekirite, 
epi bay opòtinite pou jenere revni.   
 
Komisyonè DepatmanTranspòtasyon Eta New York Matthew J. Driscoll te deklare, 
“Sibvansyon yo ke nap mete disponib pou ayewopò yo anba lidèchip Gouvènè Cuomo 
ap ede asire ke etablisman nou yo pi ansekirite ak pi pwoteje. Amelyorasyon enfrastrikti 
ap ranfòse tou efikasite, fyabilite epi jenere aktivite ekonomik.” 
 
Pwogram Sibvansyon Kapital Ayewopò 2015 lan ouvè pou piblik la itilize ayewopò yo ki 
fè pati nan Sistèm Plan Ayewopò Eta. Tout sibvansyon yo sijè a disponibilite fon 
pwogram lan nan moman sibvansyon prim lan. 
 
Anons sa vini sou talon Plan Gouvènè Cuomo pou transfòme Ayewopò LaGuardia  nan 
vil New York. Yap modènize ayewopò a nan yon tèminal inik, ki inifye striktirèlman avèk 
aksè transpòtasyon elaji, kap ogmante nan fason ki enpòtan espas pou taksi ak pi bon 
kalite ekipman pou pasaje. Konstriksyon nan premye mwatye tèminal inifye a prevwa 
pou l yon pwojè $4 milya. 

Yo dwe soumèt aplikasyon pou nouvo finansman sa pa imèl nan dat 3 Novanm a 8 p.m. 
nan aviation@dot.ny.gov.  
 
Aplikasyon ak materyèl enstriksyon disponib sou sitwè Depatman Transpòtasyon nan 
https://www.dot.ny.gov/aviationgrants. 

